
Patrimonio, resulta ser o propietario do viaducto de Madrid, e a intención é darlle viabilidade. O 
vindeiro seis de outubro manterá unha entrevista co subdirector xeral de patrimonio para estudiar o 
proxecto e buscar financiación. 

En relación ó contrato da avógada da muller contesta a concelleira delegada da Muller que se 
realízaou por urxencia porque a anterior avogada non quería prorrogar o contrato. 

A concelleira Cecilia Pérez Orxe di que non é procedente preguntar á Alcaldía pola actuación do 
BNG. 

E, non habendo máis asuntos que tratar, pola Presidencia dase por rematada a presente sesión, 
sendo as vinteunha horas e corenta e cinco minutos da data fixada no encabezamento, en proba de 
todo o que, se extende a presente acta, que se inscribiu no Libro dende o folio núm. 114 do Papel 
Timbrado da Comunidade Autónoma de Galicia, Seria A n° 1177764 ata a volta do folio núm. 121, 
Serie A núm. l 177771, de todo O que, como Secretaria, DOU FE.- 

O ALCALDE A SECRETARIA XERAL 

XAIME REI BARREIRO ANA ISABEL DEL CERRO DEL RIO 

SESIÓN ORDINARIA CELEBRADA POLO PLENO DO CONCELLO O DIA 10 -NOVEMBRO - 2004 

ORDE D0 DÍA 

APROBACIÓN DAS ACTAS DAS SESIÓNS ANTERIORES. 
DAR CONTA DE EXPEDIENTES DE MODIFICACIÓN DE CRÉDITOS. 
APROBACIÓN DE RECOÑECEMENTO ExTRAxUDICIAL DE CRÉDITOS 
RATIFICACIÓN DO 

I 
TEXTO DEFINITIVO DE CONVENIO URBANÍSTICO DE PLANEAMIENTO NO NUCLEO 23-3 POUSADOURO. 

APROBACIÓN DEFINITIVA DE ESTUDO DE DETALLE EN LEITÓN, CHAPELA PROMOVIDO POR PROCONS-GALLAECIA,S.L. 
6.- APROBACIÓN DEFINITIVA DE ESTUDIO DE DETALLE “FINCA DE CARBALLO” NA RÚA EIDOS PROMOVIDO POR XOSE COUÑAGO AMOEDO. 
ASUNTOS FORA DA ORDE DO DÍA: 
7.- APROBACIÓN DA PROMOCIÓN DUN PLAN DE PENSIÓNS PARA As/Os FUNCIONARIAS/OS E TRABALLADORAS/ES FIXOS E INDEFINIDOS DO CONCELLO DE REDONDELA. 

ACTIVIDADE DE CONTROL Do PLENO: 
DAR CONTA DE RESOLUCIÓNS.

MOCIÓNS. 

ROGOS E PREGUNTAS. 
Na Casa do Concello de Redondela, sendo as vinte horas do día dez de novembro de dous mil catro, 

baixo a Presidencia do Alcalde-Presidente D° XAIME REI BARREIRO, e a asistencia dos/as Sres./as 
Concelleiros/as: D. EDUARDO JOSÉ REGUERA OCAMPO, D. EMILIO GONZÁLEZ IGLESIAS, D° MANUEL IGLESIAS CARRERA, D’. LAURA LAGO ALLER, D‘. MÓNICA CARREIRA COUÑAGO, D‘. CARMEN RODRIGUEZ CUNHA, D. CARLOS GONZÁLEZ FERNÁNDEZ, D‘. FRANCISCA CANAL 
GÓMEZ, D. JUAN TIZÓN CABALEIRO, D. ANTÓN DÍAZ MOURELLE, D‘. M‘ DEL CARMEN AMOEDO DASILVA, D. JAIME DARRIBA VILAS, D° FERMÍN ALFAYA PAZ, D° XOSÉ CARLOS 
PAZOS DOCAMPO, D'. CECILIA PÉREZ ORXE, D'. PURIFICACIÓN SERRANO CAVIEDES, D. ALEJANDRO BASTOS FERNANDEZ, D‘. HERMINDA QUELLE FERNÁNDEZ, e D. MANUEL PÉREZ 
PARDO, tamén asistiu o Sr. Interventor do Concello D. MODESTO SOLLA SANZ, actuando como 
Secretaria a Secretaria da Corporación DONA ANA ISABEL DEL CERRO DEL RIO, constitúese o Pleno do 
Concello, en sesión ordinaria, conforme á convocatoria e de acordo coa Orde do Dia. 

Non asiste, excusando a súa ausencia, D. RODOLFO PATO GARCÍA. 
A Presidencia declara aberta a sesión, en primeira convocatoria, procedéndose a trata-los puntos da 

Orde do Día. 

I.-APROBACIÓNS DAS ACTAS DAS SESIÓNS ANTERIORES. 
A voceira do PP critica o retraso na aprobación das actas, e di que vai votar en contra da acta do l de 

xullo, por conter a seguinte dilixencia: 
Dilixencia da secretaria da Corporación para facer constar que con data l3 de xullo de 2004 o sr. Alcalde 
Presidente efectou o seguinte requerimento á voceira do Partido Popular, Francisca Canal Gómez:“Mediante a 
presente requírolle que, no prazo máis breve posible, presente no Concello ó infonne desfavorable emitido, ó 
parecer, por técnicos da Consellería de Política Territorial, Obras Públicas e Vivenda, en relación á fábrica de 
moenda, almacenamento e distribución de cemento e formigón a instalar en Redondela. 

Tal requerimento baséase na necesidade de incorporar tal documento ó expediente da citada industria, 
e por resultar preciso para o levantamento da correspondente acta da sesión plenaria." 

A falta de achegamento do mencionado informe impide a súa incorporación á acta da sesión transcrita con 
anterioridade. 

Pola secretaria da Corporación maniféstase que a razón de incluir tal dilixencia foi a de aclarar que a 
falta de achegamento pola voceira do PP do infonne citado motivou que tal informe non se incorpórase na acta 
da sesión. 

Non formulándose máis observacións, e o Pleno do Concello, en votación ordinaria e por maioría 
absoluta do número legal dos seus membros, sendo catorce votos a favor (8 do PSdeG-PSOE, 3 do BNG, 2 de 
RA e l de EU-IU), e seis votos en contra (6 do PP) acorda prestar aprobación á acta da sesión celebrada o l de 
xullo de 2004. 

De seguido, o Pleno da Corporación, en votación ordinaria, por unanimidade dos/as seus membros 
presentes, sendo vinte votos a favor (8 do PSdeG-PSOE, 6 do PP, 3 do BNG, 2 de RA e l de EU-lU), acorda 
prestar aprobación á acta da sesión celebrada o o día 29 de xullo de 2004. 

2.-DAR CONTA DE EXPEDIENTES DE MODIFICACIÓN DE CRÉDITOS. 
Non se fonnulan observacións, e o Pleno do Concello, en votación ordinaria e por unanimidade dos 

seus membros presentes, sendo vinte votos a favor (8 do PSdeG-PSOE, 6 do PP, 3 do BNG, 2 de Redondeláns 
Adiante e l de EU-IU), dase por enterado dos expedientes de modificación de créditos 14/04 e 15/04.



3.- APROBACIÓN DE RECOÑECEMENTO EXTRAXUDICIAL DE CRÉDITOS 

ANTECEDENTES.- 

Díctame da Comisión informativa de economía, facenda e patrimonio celebrada o día 9 de 
novembro de 2004, que transcrito di: 

“Vistos os diversos gastos realizados polo Concello de Redondela que non figuran na contabilidade 
municipal ao corresponder a gastos pendentes do seu recoñecemento xudicial ou extraxudicial. 

Coa finalidade de non causar quebrantos económicos á terceiros, evitar enrequecimentos inxustos 
para o Concello de Redondela, e poder contabilizar e posteriormente pagar diversos gastos. 

Deliberación 

(...) 

Votación e dictame: 

A Comisión infomativa de economía, facenda e patrimonio, co voto favorable dos/as Sres/as 
Concelleiros/as dos Grupos Municipais do PsdeG-PSOE(4), do BNG (2) e do Grupo Mixto (l), e os votos en 
contra do Grupo Municipal do PP (2) e a abstención do Grupo Municipal de RA (l), emite o dictame seguinte: 

“Recoñecer extraxudicialmente gastos por importe total de 12.040,80 euros; coa distribución e 
imputación á partida que se indica do estado de gastos do orzamento do Concello de Redondela para o ano 
2004: 

Terceiro Data da factura N“ de factura Euros Partida 

Cándido Pazos 15.06.04 509/04 9.396,00 04l23RE62700 

Cándido Pazos 29.06.04 51 1/04 2.644,80 04l23RE62700" 

DELIBERACIÓN 

A voceira do PP di que vaise abster e, non votará en contra, porque hai que pagar a un 
proveedor, pero en realidade trátase dunha contratación verbal e con fraccionamento de facturas. 

O voceiro do PSOE contéstalle que non é certo que exista tal fraccionamento. 
VOTACIÓN E ACORDO 
Sometido o asunto a votación, o Concello Pleno acorda co quórum da maioría absoluta do 

número legal dos seus membros, sendo catorce votos a favor (8 do PSdeG-PSOE, 3 do BNG, 2 de 
Redondeláns Adiante, e l de EU-IU) e seis abstencións (6 do PP), 

1° resolver os reparos fonnulados polo Interventor Xeral no seu informe do día 08.ll.04, 
referencia Tl44/04. 

2° aprobar o dictame da Comisión Informativa antes transcrito. 

4.- RATIFICACIÓN TEXTO DEFINITIVO DO CONVENIO URBANÍSTICO PLANEAMENTO NO NUCLEO 23-3 POUSADOURO 
ANTECEDENTES .-

Dictame da Comisión informativa de urbanismo celebrada o día 9 de novembro de 2004, que 
transcrito di: 

“Pola Presidencia dase conta da proposta da Alcaldía que transmita di: 

Con data 26 de outubro de 2004, esta Alcaldia formulou proposta de texto definitivo do Convenio 
Urbanístico de Planeamento, no Núcleo 23-3 Pousadouro, entre as entidades “El Marino, S.A.”. “Dismareate, 
S.L.” e o Concello de Redondela, trasladándose o mesmo ás referidas entidades para os efectos previstos no 
artigo 237.3 da Lei 9/2002, do 30 de decembro de ordenación urbanística e protección do medio rural de 
Galicia. 

Con data de rexistro de entrada 02.11.04 D. Enrique Ramirez Piñeiro, en nome e representación da 
entidade “El Marino, S.A.” e D. Carlos Javier Rial Rodríguez, en nome e representación da entidade 
“Dismareate, S.L.” presentan cadanseu escrito manifestando expresamente que aceptan integramente a 
proposta formulada por este Concello para a redacción do texto definitivo do convenio urbanístico de 
planeamento no núcleo 23-3 Pousadouro. 

Visto o expediente instruído, no que entre outros extremos obran as alegacións formuladas durante o 
periodo de información pública e o infonne emitido con respecto as mesmas polo Arquitecto Municipal con 
data 04.08.04 no que fai constar que non hai normas legais que prescriban a obrigatoriedade de asumi-las 
alegacións presentadas, informe o que presta a súa conformidade a Secretaria Xeral do Concello no que 
respecta ás alegacións presentadas. 

Visto o Artigo 237.4 da Lei 9/2002, do 30 decembro de ordenación urbanística e protección do medio 
rural de Galicia, esta Alcaldia, ó Concello Pleno propón a adopción dos seguintes acordos: 

1°).- Rexeita-Ias alegacións presentadas en base os informes que con respecto ás mesmas 
obran no expediente. 

2°).- Refundi-lo convenio nún texto definitivo no que se recollan as modificacións 
introducidas, e aceptadas polos conveniantes, na proposta desta Alcaldia de data 26 de 
outubro de 2004. 

3°).- Ratifica-lo texto definitivo do convenio urbanístico resultante das modificacións 
introducidas, 

4°).- Notiñca-los presentes acordos ás entidades conveniantes ó obxeto de que procedan á 
sinatura do convenio no prazo de 15 dias. 

5°).- Notifica-los presentas acordos ós alegantes ós efectos oportunos. 

A comisión informativa de urbanismo en votación ordinaria e por maioria, dos seus membros presentes, sendo 
5 votos a favor (3 do PS de G- PSOE, e 2 do BNG) e 5 abstencións ( 3 do PP, l de EU-lU e l de R.A.) estimou 
oportuno propoñer ó concello Pleno a adopción do seguinte acordo: 

Aproba-la proposta da Alcaldía anteriormente transcrita” 

DELIBERACIÓN 

O voceiro de EU-IU vaise abster neste punto polas condicións fixadas no convenio relativas á 
tipoloxía das vivendas e ó número de alturas permitido; considera que sería máis convinte agardar ata 
a aprobación do PXOM. 

O voceiro de Redondeláns Adiante tamén vaise abster, por considerar que se debe esperar ata 
o Plan Xeral.



O voceiro do BNG está a favor da aprobación, por tratrarse dun asunto consensuado no 
Consello Parroquial de Reboreda. 

A voceira do PP está en contra do convenio pola tipoloxía, polo número de vivendas e prque 
os accesos non están preparados. Manifesta non entender os motivos polos que non se espera ó Plan 
Xeral. 

O voceiro do PSOE indica que o convenio foi consensuado e sometido a información pública. De seguido, fai un relatorio das vicisitudes dende a proposta inicial do anol998, que non foi 
desenvolvida porque económicamente non era rentable. No ano 2002 aparecen uns promotores cunha 
nova proposta que foi aprobada por unanimidade. Lémbralle á voceira do PP que ela formaba parte da 
Comisión de Patrimonio no ano 1997, que tiñan un ano para remitir o proxecto a Patimonio e nono 
fixeron, o que puido ocasionar unha grave responsabilidade e un menoscabo moi importante para o 
Concello. Pídelle ó grupo municipal do PP que sexa consecuente nas súas actuacións. A pesar de aumentar o número de alturas trátase dun proxecto non agresivo pois a ocupación pasa de 
24.000 a 8.708, sendo o 70% do construido vivendas de protección oficial. 

Para o voceiro do BNG a proposta inicial podería transformar Pousadouro nunha finca de 
pudientes pola tipoloxía de vivendas que se prentedían construír; o que se procura é que os espazos 
verdes sexan accesibles ós veciños da parroquia, e iso lógrase coa proposta actual. 

A voceira do PP contesta que as explicacións dadas non lle aportan nada. O urbanismo de 
Redondela é aberrante: todo se permite e autoriza, e nalgún momento haberá que poñer coto e ordenar 
o territorio. Resulta preciso facer unha Redondela de cara ó fixture. 
Por outra banda, o convenio non respecta os límites de sostebilidade establecidos na LOUGA, e 
cambia o uso de non delimitado, previsto no informe da COTOP de 23 de xuño de 2003, a delimitado, 
o que supón cambiar o número de vivendas que se poden edificar 

Sendo as 20:45 horas abandona o salón de sesións a concelleira M' Carmen Amoedo Dasilva. 
O voceiro do PSOE sinala que os informes avalan a legalidade do convenio, ó que hai que 

engadir que a modificación puntual tramitarase coa intervención da Consellería de Urbanismo e a Comisón de Patrimonio, polo tanto, non hai dúbidas sobre a actuación a desenvolver. 
Pregúntalle a Francisca Canal que, se non lle gusta o urbanismo de Redondela, por qué razón nono 
cambiou cando tivo oportunidade, e por qué non presentou alegacións contra o convenio se está en 
contra da súa aprobación. 

VOTACIÓN E ACORDO 
Sometido o asunto a votación, o Concello Pleno acorda co quórum da maioría absoluta do número legal dos seus membros, sendo once votos a favor (8 do PSdeG-PSOE e 3 do BNG), tres 

abstencións (2 de Redondeláns Adiante, e l de EU-IU) e cinco votos en contra (5 do PP), aprobar o 
dictame da Comisión Informativa antes transcríto. 

Sendo as 20:50 horas abandona o salón de sesións a concelleira Laura Lago Aller e incorpórase á 
sesión a concelleira M' Carmen Amoedo Dasilva. 

5.-APROBACIÓN DEFINITIVA ESTUDO DE DETALLE EN LEITÓN-CHAPELA, PROMOVIDO POR PROCONS GALAECIA S.L 
Dictame da Comisión infonnativa de urbanismo celebrada o día 9 de novembro de 2004, que 
transcrito di:

“Por acordo da Xunta de Goberno Local de data 14 de xuño de 2004 aprobouse inicialmente o estudo de detalle 
promovido por D' Carmen González da Sousa, en representación de PROCONS GALAECIA S.L., segundo 
proxecto redactado polo arquitecto José Luis Dominguez González,visado polo COAG con data 24.02.04 e 
01.03.04, que ten por obxecto reaxustar aliñamentos e ordenar volumes en Leitón - Chapela 

Efectuado o regulamentario trámite de información pública mediante anuncio publicado no xornal Faro de 
Vigo do día 30 de xuño de 2004 e no Diario Oficial de Galicia n° 146 de data 29 de xullo de 2004 e 
notificación individual ós/ás propietarios/as e demais interesados/as directamente afectados comprendidos no 
ámbito territorial do estudo de detalle non fo¡ presentada ningunha alegación 

Vistos os artigos 86.2 da Lei 9/2002 do 30 de decembro, de ordenación urbanística e protección do medio rural 
de Galicia, l40.5 do Regulamento de Planeamento, 64.2 c) da Lei 5/1997, do 22 de xullo de Administración 
Local de Galicia e 22.2 c) da Lei 7/1985, do 2 de abril, reguladora das Bases de Réxime Local, modificada pola 
Lei 11/1999, do 21 de Abril e pola Lei 57/2003, do 16 de decembro, de medidas para a modernización do 
goberno local 

A comisión informativa de urbanismo, en votación ordinaria e por maioria dos seus membros presentes, sendo 
7 votos a favor ( 3 do PS de G-PSOE, 2 do BNG, 1 de RA e l de EU-IU) e 3 abstencións ( as dos membros do 
grupo municipal do PP), estimou oportuno dictaminar favorablemente o expediente e na súa virtude propoñer 
ó Concello Pleno a adopción dos seguintes acordos: 

Primeiro.- Aprobar definitivamente o estudo de detalle promovido por D' Carmen González da Sousa, en 
representación de PROCONS GALAECIA S.L., segundo proxecto redactado polo arquitecto Jose' Luis 
Domínguez González,visado polo COAG con data 24.02.04 e 01.03.04, que ten por obxecto reaxustar 
aliñamentos e ordenar volumes en Leitón - Chapela 

Segundo.- Instar da Secretaria Xeral do Concello a dilixencia de tódolos planos e documentos do instrumento 
urbanístico, no que se faga consta-lo acordo recaído 

Terceiro.- Publicar no DOG e no BOP o acordo de aprobación definitiva, e notificar ós interesados con 
sinalamento dos recursos procedentes. 

Cuarto.- Comunicar ó Conselleiro de Política Territorial, Obras Públicas e Vivenda o presente acordo, dándolle 
traslado dunha copia autenticada do expediente administrativo completo e de dous exemplares do instrumento 
aprobado definitivamente, debidamente dilixenciados, a efectos da súa entrada en vigor." 

DELIBERACIÓN 

A voceira do PP está en contra do proxecto porque supón legalizar unha infracción 
urbanística, ó que hai que engadir unha desigualdade de trato con respecto ó resto dos veciños. 

O voceiro do PSOE dí que non é certa a argumentación do PP. Neste expediente presentouse 
unha denuncia urbanística e paralizouse a obra que, actualmente, está parada. A obra está desprazada, 
pero se non a fixeran así, estaría encima do camiño, porque previamente o Concello executou o 
camiño xa desprazado. As infraccións urbanísticas teñen a súa propia tramitación, e polo que se refire 
ó estudo de detalle a debate, non se formulou ningunha alegación, tampouco do PP. 

O voceiro do BNG insiste en que non se pode falar de infracción cando o asunto a debate é 
un estudo de detalle. 

A voceira do PP mantén a súa postura inicial, reitera que se dea o mesmo trato a tódolos 
veciños, e que non precisa presentar alegacións, cando forma parte dun foro, como é o Pleno, e pode 
recurrir os seus acordos.



O sr. Alcalde rematou o debate manifestando que é un deber dous grupos políticos a 
presentación de alegacións, se e' o caso. 

VOTACIÓN E ACORDO 
Sometido o asunto a votación, o Concello Pleno acorda co quórum da maioría absoluta do 

número legal dos seus membros, sendo trece votos a favor (7 do PSdeG-PSOE, 3 do BNG, 2 de 
Redondeláns Adiante, e l de EU-IU) e seis votos en contra (6 do PP), aprobar o dictame da Comisión 
Informativa antes transcrito. 

6.-'APROBACIÓN DEFINITIVA DE ESTUDIO DE RUA EIDOS PROMOVIDO POR XOSE COUNAGO AMOEDO. 
Pola Alcaldía retírase o asunto da orde do día. 

ASUNTOS FORA DA ORDE DO DÍA 
7.- APROBACIÓN DA PROMOCIÓN DUN PLAN DE PENSIÓNS PARA AS/OS 
FUNCIONARIAS/OS E TRABALLADORAS/ES FIXOS E INDEFINIDOS DO CONCELLO 
DE REDONDELA. 
Sometida a votación a urxencia do asunto o Concello Pleno acorda co quórum da maioría absoluta do número 
legal dos seus membros, e por unanimidade dos seus membros presentes aprobar a declaración da citada 
urxencia, de conformidade co artigo 83 do Real Decreto 2568/86, de 28 de novembro. 

Pola Alcaldía dase conta do escrito de data 9 de novembro de 2004 presentado pola 
representación sindical do Concello que se transcribe a continuación: 

“A REPRESENTACIÓN SINDICAL DO CONCELLO (Xunta de Persoal e Comité de 
Empresa) a V.S. ten a ben indicar: 

Que coa finalidade de promove-lo Plan de Pensións que regula a Lei de Omamentos Xerais 
do Estado de 2004 para as/os traballadoras/es públicas/os e coa finalidade de aplica-lo importe de 
9.785,28 € existente nas partidas de gastos do orzamento xeral do Concello para o exercicio de 2004, 
correspondente ó 0,5% da masa salarial do persoal laboral fixo e funcionario e dada a premura na súa 
contratación xa que o acordo para promover o Plan deberá estar adoptado, polo Concello Pleno antes 
do día l5 de novembro do ano que andamos. 

Que no devandito Plan é necesario nomear un representante do promotor na Comisión de 
Integración do Plan que se seleccione e que forme parte no seu intre da Comiisón de Control do 
mesmo. 

Que en base ó exposto e dado que antes do día 31.12.04 deberá estar toda a documentación 
realizada xa que do contrario perderase a cantidade consignada neste exercicio, esta representación 
sindical considera necesario e urxente a aprobación de proposta de : 

- promover un plan de pensións polo sistema de emprego para as/os funcionarias/os e 
traballadoras/es fixos do Concello de Redondela incluidos no cálculo da masa salarial existente no 
orzamento xeral do Concello para o ano 2004. 

- nomear como representante do promotor na comisión de integración do plan seleccionado e 
posteriormente na comisión de control do mesmo." 

Polo Interventor municipal faise constar a ausencia de fiscalización do expediente. 

VOTACIÓN E ACORDO 
Sometido o asunto a votación, o Concello Pleno acorda co quórum da maioría absoluta do 

número legal dos seus membros, e por unanimidade dos seus membros presentes, sendo dezanove 
votos a favor (7 do PSdeG-PSOE, 6 do PP, 3 do BNG, 2 de Redondeláns Adiante, e l de EU-IU):

1° salvar os reparos formulados polo sr. Interventor en relación á omisión de fiscalización 
previa do expediente. 

2° promover un plan de pensións polo sistema de emprego para as/os funcionarias/os e 
traballadoras/es fixos e indefinidos do Concello de Redondela incluidos no cálculo da masa salarial 
existente no orzamento xeral do Concello para o ano 2004. 

3° nomear como representante do promotor na comisión de integración do plan seleccionado 
e posteriormente na comisión de control do mesmo á funcionaria D' M' Cruz Castro Quinteiro. 

ACTIVIDADE DO CONTROL DO PLENO 

8.- DAR CONTA DE RESOLUCIÓNS.- 
O Concello Pleno queda enterado do contido das Resolucións da Alcaldia e dos Concelleiros 

Delegados dende o 28 de setembro ó 4 de novembro de 2004.- ' 

9.- MOCIÓNS.- 

9.1 MOCIÓN no GRUPO MUNICIPAL no BNG soma: IZAR 
O voceiro do BNG explica o contido da moción,que se transcribe a continuación: 
“A política de reestruturación naval aplicada globalmente en Galiza nas décadas dos oitenta e dos 

noventa supuxo, entre outras cuestións, a perda de máis de l 1.000 empregos directos -no caso da Comarca de 
Ferrolterra. Hoxe enfrontámonos a un novo intento de diminución drástica do sector naval público, que pode 
ter unha incidencia especial nos centros galegos --lZAR-Fene e IZAR-Ferroln, debido á ameaza de existencia 
do primeiro e á pretendida limitación da actividade produtiva á militar, no canto de diversificar a produción. 

Máis unha vez Galiza paga unha parte desproporcionada das medidas de reestruturación do sector 
naval público no conxunto do Estado. 

O naval constitúe un sector estratéxico para a economía galega, sendo un dos de meirande intensidade 
tecnolóxica e capacidade exportadora. 

Ocorre que, desde fins dos anos oitenta o sector, a nivel mundial, atravesa un ciclo de auxe, 
alcanzándose no ano 2003 o nivel máximo de demanda e produción. Porén, como consecuencia da política de 
reestruturación aplicada no sector, acordada entre o Goberno Central e a Comisión Europea, o Estado Español, 
e moi especialmente Galiza, reduciron a súa cota de participación no mercado das novas construcións. Se a 
produción mundial civil no ano 2003 foi de 24,3 millóns de toneladas compensadas (TBCs), das que 5 millóns 
foi produción europea, a capacidade do sector público español fo¡ unicamente de 191.500 TBCs, da que os 
centros galegos non participan en absoluto, por simples decisións politicas de redistribución da produción fóra 
do noso país. 

É evidente, tamén, que os planos de reestruturación so perseguiron reducir os cadros de persoal e a 
capacidade de produción, sen considerar como obxectivo fundamental a adopción das medidas de politica 
industrial, financeira e, en xeral, empresariais, tal como practican outros Estados europeos, para mellorar a súa 
posición e garantir o seu futuro e o emprego, dada a grande incidencia deste sector noutros produtores de bens 
e servizos de alta tecnoloxia. ' 

Acontece que nin a Administración do Estado, nin a 'Sociedad Estatal de Participaciones industriales' 
(SEPI) buscan as solucións para resolver a situación da construción naval pública galega, discriminada nos 
últimos 20 anos, en termos de perda de emprego e de prohibición de desenvolvemento da construción naval 
mercante, onde alcanzara as máximas cotas a nivel mundial. Porén, malia o devandito, os centros galegos de 
IZAR localizados na ría de Ferrol, teñen aínda unha enorme importancia industrial e social non só no ámbito 
comarcal senón tamén no galego, de maneira que non se pode tolerar ‘experimento’ algún que volva a pór en



perigo o sector e os postos de traballo, tanto directos como indirectos, así como a súa capacidade industrial e a 
súa incidencia na importante industria auxiliar complementaria. 

Ademais, estas instalacións e os/as traballadores/as teñen garantías de futuro e expansión sempre que 
se adoiten as medidas empresariais precisas. Cómpre, pois, dar un tratamento integral a industria pública na rí 
de Ferrol (Grupo IZAR) coa consolidación e potenciación das capacidades produtivas da industria principal 
da auxiliar, abordando as medidas necesarias para competir nas actividades de construción de buques 
mercantes, buques militares, artefactos off-shore, reparacións civís e militares, grandes transformacións, 
fabricación de bens de equipo, turbinas e aero-xeradores, enxeñería e deseño de produtos innovadores neses 
mercados. 

Polo o exposto, o Grupo Municipal do BNG, solicita do Pleno da Corporación Municipal a adopción do 
seguinte 

ACORDO 
l. A retirada do acordo do Consello de Ministros de xullo de 2004 relativo á creación dunha nova empresa do 

sector naval público, medio fundamental para levar a cabo a reestruturación. 
A elaboración polo Goberno Central dun Plan Industrial, negociado coas Centrais Sindicais e coas 
Comunidades Autónomas afectadas, nomeadamente coa Xunta de Galiza, para garantir a viabilidade da 
empresa e dos seus centros produtivos, tendo como obxectivos: 
Manter a súa capacidade produtiva, o seu cadro de persoal, todos os centros da empresa e o seu carácter 
dual: civil e militar. 

Avivar a actividade comercial na procura de suficiente carga de traballo para todos os centros produtivos 
de IZAR, nomeadamente para lZAR-Fene. 
Aplicar unha correcta xestión empresarial e adoptar as medidas financeiras, de investimento, produtivas 
que permitan mellorar a produtividade e competitividade. 
Elaborar propostas de diversificación industrial. 
Cumprir o Plan de Galiza no relativo á volta de IZAR-Fene á construción naval mercante, co mantemento 
e expansión da actividade Off-shore. 

Conformar un complexo integral da construción naval na ría de Ferrol, constituído por IZAR-Fene e 
lZAR-Ferrol, para abordar todas as actividades de construción naval civil e militar, sen prohibicións. 
Posibilitar a participación plena e detenninante das CCAAs afectadas, en particular da Xunta de Galiza, 
exixindo a súa inclusión no Consello de Administración de IZAR, dada a importancia dos centros galegos 
no conxunto da empresa. 

O recurso xudicial dos expedientes comunitarios abertos sobre axudas aos estaleiros públicos, e negociar, 
no seu caso, a devolución ou condonación da considerada contraria á libre competencia. 
Negociar coa Comisión europea a aceptación dunha etapa transitoria, na que sexan posíbeis as axudas a 
construción naval, que permitan competir en condicións de igualdade aos estaleiros do Estado español e da 
UE. 

Dar conta deste acordo ao Presidente do Goberno Español, ao Ministro de Economía e Facenda, e ao 
Ministro de Industria. 

Dar conta, así mesmo do acordo, ao Presidente da Xunta de Galiza." 

DELIBERACIÓN 

O voceiro de EU-lU anuncia a súa abstención por canto a moción non recolle cuestións 
defendidas polo seu partido no marco global do Estado.

O voceíro de Redondeláns Adiante está a favor da moción. 
A voceira do PP secunda a moción pola importancia do sector naval para Galicia. A postura 

do goberno socialista non é nada positiva para o sector. 

O voceiro do PSOE di que o seu grupo non pode subscribir o texto completo da moción; a 
realidade é a que é, non hai pedidos, ó que se lle suma a actuación do goberno do PP que, coas súas 
trampas, ten posto á empresa nunca situación de quebra. En resume, a segunda parte da moción pode 
apoiarse pero a primeira non, polas razóns expostas. 

VOTACIÓN E ACORDO 
Sometido o asunto a votación, 0 Concello Pleno acorda co quórum da maioría absoluta do 

número legal dos seus membros, sendo once votos a favor (6 do PP, 3 do BNG, e 2 de Redondeláns 
Adiante), e oito abstencións (7 do PsdeG-PSOE e l de EU-IU), aprobar o texto da moción antes 
transcrito. 

9.2 'MOCIÓN DA ALCALDÍA EN RELACIÓN A CONSTITUCIÓN DA 
ASOCIACION INTERMUNICIPAL CAMIÑO DA FRANQUEIRA 

O sr. Alcalde dá conta ó Pleno da Corporación da moción que se transcribe: 
“O pasado mes de abril o Concello de Redondela convocou unha reunión para expoñe-lo 

proxecto de recuperación do camiño á Franqueira. Acudiron os presidentes das cámaras municipais de 
Soutomaior, Pazos de Borbén, Mondariz, Mondariz-Balneario, Ponteareas, Covelo e A Cañiza. 

Despois de proxectarlles un diaporama mo que se recolle o trazado do camiño e outors 
alternativos (GR, via romana, camiño real), asi como as bondades paisaxisticas e medioambientais. 
que se combinan coa arquitectura tradicional e o patrimonio etnográfico, moi abundante e de grande 
interese, o Alcalde que asina esta Moción, expúxolles ós rexedores municipais distintas visións sobre 
o aproveitamento deste vieiro. 

Ó carón do valor relixioso que ten este camiño observamos nel as pegadas dunha vía romana 
e un camiño real, que atravesaban o val do Tea e do Borbén, do que quedan aínda en pé vestixios en 
excelente estado de conservación. Da idade media quedan, sobre todo, dúas construccións singulares: 
os castelos de Soutomaior e de Vilasobroso. A arquitectura eclesiástica tamén reforza o valor 
patrimonial recollido no colo dunha paisaxe que regan os ríos Borbén e Tea. 

Tamén a cultura popular está presente: os mitos da Coca, o baile das danzas e das espadas, os 
ranchos de reis, a loita dos mouros e cristiáns... humanizan a historia dos pobos e concellos afectados 
polo percorrido do camiño. Unha tradición etnográfica que se sostén co paso do tempo, sen apenas 
apoios institucionais e que debe ser obxecto de maior atención. 

Os rexedores municipais acolleron a iniciativa con entusiasmo, coincidindo todos eles na 
importancia que tería para os seus respectivos concellos a apertura dunha senda verde. a posta en valor 
de tódolos valores culturais tan enraizados nas súas terras e, en definitiva, a conservación e mellor 
utilización de tódolos recursos que se atopan nunha paixaxe vizosa de interese para turismo verde. 

Para poñer en valor esa riqueza e dinamiza-la economia desta rexión, esta Alcaldia propónlle 
ó Pleno do Concello a seguinte moción: 

“Aproba-la adhesión do Concello de Redondela para que participe activamente na 
constitución da “Asociación Intermunicipal Camiño da Franqueira", que será a entidade con 
personalidade xurídica encargada de levar adiante tódolos proxectos antes mencionados"- 

VOTACIÓN E ACORDO



Sometido o asunto a votación, o Concello Pleno acorda co quórum da maioria absoluta do 
número legal dos seus membros, e por unanimidade dos seus membros presentes, sendo dezanove 
votos a favor (7 do PSdeG-PSOE, 6 do PP, 3 do BNG, 2 de Redondeláns Adiante, e l de EU-IU), 
aprobar o texto da moción antes transcrito. 

9.3 MOCIÓN DO CONSELLO DA MULLER DE REDONDELA CON MOTIVO DA 
CELEBRACIÓN DO 25 DE NOVEMBRO. 

A concelleira delegada da muller dá lectura da seguinte moción, ó tempo que lle agradece ó 
Consello da muller por permitir consensuar o seu texto. 

“O día 25 de Novembro é unha data importante no calendario da sociedade de hoxe: este día lémbranos que a 
violencia de xénero e' unha das realidades máis dramáticas que nos toca vivir. No que vai de ano son máis de 
noventa as mulleres que morreron en mans dos seus maridos, noivos ou compañeiros, e se calcula que son máis 
de dous millóns as que reciben agresións fisicas ou psíquicas. Os Concellos, ao ser a administración máis 
cercana aos cidadáns e cidadás, son os que con máis intensidade e impotencia viven esta lacra. 

Varios e complexos poden ser os desencadeantes para que se convirtan en verdadeiros inferrnos os fogares 
familiares: desemprego, alcoholismo, desequilibrio psíquico, e un largo etc. todos eles enmarcadas nunha 
sociedade onde os valores machistas están fortemente enraizados na cultura. A igualdade entre o home e a 
muller tense acadado na lexislación pero aínda queda moito para que sexa unha realidade. 

Algunhas experiencias emprendidas desde diferentes administracións teñen servido para mítigar algunhas das 
súas consecuencias: campañas informativas, asesoría xurídica para as mulleres agredidas..., pero esto non é 
suficiente. 

Somos conscientes de que tan só anos de esforzos dedicados a cambiar certos "clichés" culturais serán 
a única solución para erradicar este tipo de violencia. Debe ser resolto, polo tanto de forma multidisciplinar. 
Pero da mesma forma hai actuacións que poden e deben ser acometidas de forma inmediata. 

A violencia contra as mulleres, nas sús múltiples fonnas, é un ha lacra social e politica que sofren as 
mulleres, que ten a súa orixe nun sistema que non acepta a igualdad e nin a insubmisión das mulleres, un 
sistema no que as relacións sociais, políticas e económicas desiguais e inxustas discriminan, marxinan e 
agreden ás mulleres. 

É unha problemática estructural que vai máis alá dunha violencia exercida a título persoal contra as 
mulleres vitimas. Non é por tanto, un feito que deba ficar na esfera do privado senón que é un grave problema 
social e como tal compete a toda a sociedade. 

No que vai de ano lOS mulleres morreron vítimas dos malos tratos a mans de homes no Estado 
Español. Na Galiza foron 5 as mulleres asasinadas e 2.275 as denuncias realizadas. Estas denuncias son unha 
pequena mostra da realidade, xa que só se denuncia arredor do 10% dos casos reais. 

Por todo isto segue sendo necesario un toque de atención especial na data do 25 de novembro, "Día da 
Non Violencia contra as Mulleres" , namentres non sexamos capaces de rematar con esta lacra social. 

Tamén temos que lembrar que "violencia contra as mulleres" significa calquer acto de violencia que

teña ou poida ter como consecuencia dano fisico, sexual, psicolóxico ou sufrimento para as mulleres; e que 
inclúe o uso da forza, a chantaxe, as presións e as ameazas como mecanismos para obrigar ás mulleres a 
adoptar roles sociais determinados. 

É unha realidade que abarca a todas as clases sociais, un problema que non e' explicable polas 
características persoais e as relacións privadas senón pola situación estructural de desigualdade real das 
mulleres na sociedade. 

Esta realidade en Galiza agudízase porque as situacións que precarizan a nosa condición de mulleres 
superan as medias estatísticas do Estado Español e da Unión Europea: o mercado laboral e a súa precarización, 
a falla de servizos públicos, os déficits educacionais, a influencia de institucións que seguen a "predicar" o 
sometemento das mulleres como elemento fundamental para a súa supervivenza, a falla de recursos e medios 
económicos públicos suficientes, consecuencia sempre da falla de vontade política, a dependencia ou 
insuficiencia económica das mulleres galegas, a falla de expectativas das mozas galegas, etc., póñennos nunha 
peor situación que as mulleres das nacións do noso entorno. 

Podemos concretar máis a situación das mulleres, simplemente polo feito de ser mulleres: dobre taxa 
de desemprego, polo tanto moitas máis dificultades para atopar un posto de traballo. As modalidades de 
contratación que utilizan con nós son as máis precarias: temporais e a tempo parcial. Un 80% dos contratos de 
interinidade son asinados por galegas, esto pode significar cubrir unha baixa por enfennedade dun mes. A 
mayoría dos contratos por obra, de 3 ou 6 meses; os de acumulación de tarefas, to‹las modalidades precarias, 
son aplicadas ano tras ano ás traballadoras galegas. No outro extremo só accedemos a un 8% dos contratos 
indefinidos. A meirande parte das contratacións a tempo parcial as seguimos asinando as mulleres, 
considerando que así podemos conciliar a vida familiar coa laboral, pero realmente significa menos salario e a 
obriga de cumprir un horario superior ao fixado no contrato. 

Queremos incidir en que só con independencia económica seremos capaces de reivindicar os dereitos 
que nos corresponden en todos os campos da nosa vida, só con ela seremos capaces de exercer a liberdade de 
escoller e só con ela poderemos evitar os distintos tipos de violencia, incluida a violencia doméstica. 

As leis son imprescindibles, mais se non se poñen os medios adecuados para transformannos as 
estruturas, hábitos e a conciencia social, a igualdade real seguirá a ser unha utopía. 

Neste ámbito debemos lembrar que o pasado 25 de Xuño se aprobaba o Anteproxecto da Lei Orgánica 
Integral de Medidas contra a Violencia Exercida sobre a Muller. O anteproxecto de Lei integral abarca aspectos 
preventivos, educativos, sociais, asistenciais e de atención posterior ás vítimas, así como todo o relacionado 
coas normas civís que afectan ao ámbito familiar ou de convivencia, que é onde, principalmente, se producen 
as agresións e, por tanto, a resposta punitiva desde as nonnas penais. Os dous aspectos nos que a futura Lei vai 
incidir especialmente e que cómpre destacar por novedosos e fundamentais na loita contra a violencia de 
xénero, son os relativos á educación en igualdade e non-violencia en todos os niveis formativos e a acción dos 
medios de comunicación e, en concreto da publicidade. 

Vai ser tamén moi importante a participación de todos os sectores implicados e o traballo de 
coordinación, porque a Lei afecta ás competencias de sete departamentos ministeriais: Educación. Xustiza, 
Interior, Traballo e Asuntos Sociais, Sanidade, Administracións Públicas e Economía, e tamén ás 
administracións autonómicas e locais que igualmente desenrolarán políticas contra a violencia doméstica.



Todas as persoas, mulleres e varóns, temos o dereito e o deber de nos posicionar ante esta situación, 
mais as institucións, que reciben da cidadanía o encargo de gobernar, teñen unha especial responsabilidade á 
hora de actuar e priorizar os programas aos que se destinan os fondos públicos. 

Por todo iso, O Pleno da Corporación do noso Concello adopta o seguinte acordo, decidido no 
Consello da Muller, onte, nove de novembro deste ano: 

-Redactar un bando cada 25 de novembro consensuado no Consello da Muller, comprometendo actuacións de 
cara ao futuro e dar lectura ao mesmo como acto de sensibilización á sociedade deste grave problema. 

-Facer un minuto de silencio polas vítimas da violencia de xénero no caso de que as houbera no mes, o 
comenzo da celebración do Pleno Municipal. 

-lncorporar a variable de xénero en todos os estudos estatísticos que se fagan desde o Concello para visualizar a 
situación real das mulleres. 

-Prever no orzamento municipal fondos específicos para programas a prol da igualdade e contra a violencia de 
xénero. 

-Promover a participación da mocidade do Concello e da cidadanía en xeral en accións encamiñadas a facer 
consciente á sociedade dos graves problemas que xera a violencia contra as mulleres. 

-Conseguir a implicación de todas as Concellerías facendo unha labor coordinada e de apoio ás medidas que, 
en prol das mulleres, emprenda a Concellería da Muller. 

VQTACIQN fi AQQRDO 
Sometido o asunto a votación, o Concello Pleno acorda co quórum da maioría absoluta do número 

legal dos seus membros, e por unanimidade dos seus membros presentes, sendo dezanove votos a favor (7 do PSdeG-PSOE, 6 do PP. 3 do BNG, 2 de Redondeláns Adiante, e l de EU-lU), aprobar o texto da moción antes 
transcrito. 

ROGOS E PREGUNTAS.- 
Non houbo intervencións neste punto. 

E, non habendo máis asuntos que tratar. pola Presidencia dase por rematada a presente sesión, sendo as 
vinteunha horas e vintecinco minutos da data fixada no encabezamento. en proba de todo o que. se extende a 
presente acta, que se inscribiu no Libro dende a volta do folio núm. l2l do Papel Timbrado da Comunidade Autónoma de Galicia. Sería A n° l l7777l ata a volta do folio núm. |27, Serie A núm. l l77777. de todo o que. como Secretaria, DOU FE.- 

O ALCALDE A SECRETARIA XERAL 

XAIME RE! BARREIRO ANA ISABEL DEL CERRO DEL RIO


